
INTRODUCCIÓN 

Educar en igualdade é fundamental para facer posible unha sociedade sen violencia, máis xusta e máis 

equitativa. A coeducación ten que promover o valor tanto do masculino como do feminino, pero sen 

xerarquías. 

Como centro educativo debemos ter en conta no desenvolvemento do noso proxecto de centro a 

perspectiva de xénero. Esta premisa extráese, non só dunha reflexión obvia sobre o papel da educación no 

proceso de socialización das persoas, senón tamén de directrices legais varias: 

 Os artigos 1 e 2 da Lei orgánica 2/2006, do 3 de maio, de educación. 

 Os artigos 23 e 24 Lei orgánica 3/2007, do 22 de marzo, para a igualdade de mulleres e homes. 

 Os artigos 17, 18 e 19 do Decreto lexislativo 2/2015, do 12 de febreiro, polo que se aproba o texto 

refundido das disposicións legais da Comunidade Autónoma de Galicia en materia de igualdade. 

 O Decreto 86/2015, do 25 de xuño, polo que se establece o currículo da educación secundaria 

obrigatoria e do bacharelato na Comunidade Autónoma de Galicia. 

 O capítulo III do Título I da Lei galega 11/2007, do 27 de xullo, para a prevención e o tratamento integral 

da violencia de xénero. 

 Os artigos 22, 23, 24, 25 e 26 da Lei 2/2014, do 14 de abril, pola igualdade de trato e a non 

discriminación de lesbianas, gays, transexuais, bisexuais e intersexuais en Galicia. 

 O Decreto 8/2015, do 8 de xaneiro, polo que se desenvolve a Lei 4/2011, do 30 de xuño, de 

convivencia. 

A pesar dos esforzos realizados pola sociedade nos últimos anos, non só se seguen manifestando feitos e 

comportamentos que evidencian desigualdades persoais, sociais e profesionais entre homes e mulleres, 

senón que se observan alarmantes retrocesos. A forza dos modelos culturais de xénero dominantes fai que 

os avances se vivan con tensión e as actuacións encamiñadas ao cambio de modelo, con malestar ou, o 

que ás veces é peor, con condescendencia, indiferenza ou humor. 

Como comunidade educativa inmersa na sociedade actual e comprometida coa mesma, debemos fomentar 

prácticas educativas que promovan cambios nas relacións de xénero, que permitan corrixir os estereotipos 

sexistas e as condutas discriminatorias, e axuden a construír relacións entre os sexos baseadas no 

respecto e a responsabilidade compartida. 

Diagnóstico do centro: 

O alumnado matriculado no noso centro está distribuído da seguinte maneira: 

 1º ESO 2º ESO 3º ESO 4º ESO 1º BAC 2º BAC 

Homes 27 24 24 20 22 21 

Mulleres 26 26 16 15 19 18 

Para a división do alumnado por grupos tívose en conta, dentro da medida do posible e respectando todos 

os criterios pedagóxicos, a paridade de xénero: 

 1º ESO 2º ESO 3º ESO 4º ESO 1º BAC 2º BAC 

 A B A B A B A B A B A B 

Homes 15 12 10 14 14 10 10 10 7 15 3 18 

Mulleres 12 14 14 12 6 10 5 10 5 14 9 9 

OBXECTIVOS 

1. Garantir a integración transversal da incorporación da perspectiva de xénero e do principio de 

igualdade de oportunidades na documentación organizativa dos centros educativos. 

2. Fomentar a elaboración, elección e uso de materiais didácticos inclusivos e coeducativos. 

3. Implicar a toda a Comunidade Educativa no Plan de Igualdade. Reflexionar sobre a nosa práctica 

docente, modificando o que transmitimos coa nosa actitude e coa nosa utilización da linguaxe na aula. 

4. Facer visibles ás mulleres e recoñecer a súa contribución nas distintas facetas da historia, a ciencia, a 

política, a cultura e o desenvolvemento da sociedade. 

5. Motivar ao alumnado para que adquira a formación adecuada para fomentar a súa autonomía persoal e 

os coñecementos e habilidades para compartir responsabilidades domésticas, familiares e de coidado. 

6. Romper cos estereotipos asociados ás relacións de dominación e dependencia nas relacións afectivo-

sexuais. 

7. Fomentar métodos non violentos para a resolución de conflitos e modelos de convivencia baseados na 

diversidade e no respecto á igualdade. 

8. Fomentar a diversificación profesional como forma de promover unha elección académica e profesional 

libre e como vía de eliminación progresiva da segregación ocupacional vertical e horizontal. 

9. Promover o respecto á libre orientación sexual e o rexeitamento a todo tipo de violencia ou agresión 

sexual. 

10. Desenvolver un espírito crítico e reivindicativo ante situacións sociais discriminatorias. 

11. Espertar o espírito crítico do alumnado sobre a división de xéneros que nos chega a partir da imaxe: 

publicidade, videoxogos, cinema, etc. 

MEDIDAS 

1. Uso non sexista da linguaxe, tanto no escrito como no oral. 

2. Uso dunha linguaxe non sexista e inclusiva na documentación do centro, nos recursos e materiais 

didácticos, nos carteis do centro, na páxina web, na comunicación coas familias, etc. 

3. Visibilización das mulleres ao longo da historia e actualmente, poñendo de relevo as achegas de 

mulleres na ciencia, a tecnoloxía, o deporte, a literatura, a filosofía, etc. 

4. Loita contra os estereotipos de xénero a través da análise, tanto dos medios de comunicación como dos 

recursos de ocio máis comúns entre o alumnado, como do propio centro educativo e os materiais de 

aula utilizados. 

5. Resolución pacífica de conflitos, con proxectos de convivencia coeducativa. 

6. Educación afectiva e sexual en igualdade, coñecemento e respecto cara á diversidade sexual, loita 

contra a fobia á diversidade. 

7. Prevención da violencia machista traballando desde todas as áreas e materias para transmitir o bo trato 

fronte ao maltrato. 

8. Desenvolver actividades nas que o alumnado utilice a linguaxe para expresar os seus propios 

sentimentos así como actitudes de rexeitamento ante os diferentes tipos de discriminación. 

9. Respectar a paridade nas canles de decisión, responsabilidade e participación dos distintos sectores da 

comunidade educativa. 

10. Respectar a paridade no reparto de roles e responsabilidades entre o alumnado. 

11. Desenvolver actividades de conmemoración nas diferentes datas relacionadas coa igualdade. 

ACTUACIÓNS 

1º trimestre 

1. Actividades de vixilancia da utilización da linguaxe non sexista en todos os documentos, carteis e 

rótulos do centro. 

2. Coordinación cos diferentes departamentos para que as programacións adopten unha perspectiva de 

xénero. 

3. Creación e mantemento dun taboleiro de coeducación, observatorio da igualdade de xénero, que 

plasmará ao longo do curso carteis, noticias, datos referentes á Igualdade de xénero e traballos do 

alumnado. Dada a actual situación sanitaria empregarase como taboleiro a pantalla de televisión situada 

na entrada do centro. 

4. Coordinación co departamento de orientación para a programación de actividades de educación 

afectivo-sexual e actividades de orientación profesional que elimine estereotipos. 

5. Actividades para o 25 de novembro, Día Internacional contra a Violencia de Xénero: Convocatoria dun 

concurso de slogans sobre a definición de violencia de xénero e os seus tipos: física, psicolóxica, 

económica e sexual. Dada a actual situación sanitaria habilitarase un espazo na aula virtual do centro 

no que se poidan difundir estes slogans. 

6. Creación por parte do Departamento de orientación dun banco de recursos con actividades de 

prevención da violencia de xénero que estará a disposición dos titores na aula virtual do centro, 

concretamente no apartado de acción titorial. 

2º trimestre 

7. Continuación no mantemento do taboleiro de coeducación. 

8. Mantemento por parte do Departamento de orientación do banco de recursos con actividades de 

prevención da violencia de xénero que estará a disposición dos titores na aula virtual do centro, 

concretamente no apartado de acción titorial. 

9. Actividades para o 30 de xaneiro: Día Escolar da non Violencia e da Paz: Elaboración de carteis que 

recollan as mensaxes difundidas por persoas destacadas na defensa da convivencia. Dada a actual 

situación sanitaria estes carteis exporanse na pantalla de televisión situada na entrada do centro e/ou 

no espazo habilitado para tal fin na aula virtual do centro. 

10. Colaboración cos distintos departamentos para a realización de actividades que promovan a visibilidade 

e o recoñecemento da contribución das mulleres nas distintas facetas da historia, a ciencia, a política, a 

cultura e o desenvolvemento da sociedade. 

11. Charlas sobre saídas profesionais para o alumnado promovendo unha elección libre de estereotipos. 

12. Actividades para o 8 de marzo, Día Internacional da Muller: “Iguais no traballo”, creación de carteis que 

recollan a evolución dos roles desenvolvidos por mulleres e homes no mundo laboral e doméstico desde 

principio do século XX. Dada a actual situación sanitaria estes carteis exporanse na pantalla de 

televisión situada na entrada do centro e/ou no espazo habilitado para tal fin na aula virtual do centro. 

3º trimestre 

13. Charla sobre unha educación afectiva e sexual en igualdade. 

14. Continuación no mantemento do taboleiro de coeducación. 

15. Mantemento por parte do Departamento de Orientación do banco de recursos con actividades de 

prevención da violencia de xénero que estará a disposición dos titores na aula virtual do centro, 

concretamente no apartado de acción titorial. 

16. Continuación na colaboración cos distintos departamentos para a realización de actividades que 

promovan a visibilidade e o recoñecemento da contribución das mulleres nas distintas facetas da 

historia, a ciencia, a política, a cultura e o desenvolvemento da sociedade. 

17. Actividades para o 2 de maio, Día Internacional contra o Acoso Escolar: Charla sobre situacións de 

acoso escolar e a súa prevención. 

RECURSOS 

 Guías para unha linguaxe inclusiva e non sexista. Por exemplo: 

http://cinbio.es/wp-content/uploads/2017/12/Manual-linguaxe-inclusiva-no-%C3%A1mbito-

universitario.pdf 

 Institucións e expertos que impartan as charlas programadas. 

 Recursos materiais dispoñibles na rede. Por exemplo: 

https://start.me/p/Z6AKdw/igualdad 

http://www.ecom.cat/pdf_es/e42b4_ponte_en_mi_lugar.pdf 

http://www.juntadeandalucia.es/iam/catalogo/doc/iam/1998/7219.pdf 

AVALIACIÓN 

 Implicación da comunidade escolar  

Instrumento 1 - Insuficiente 2 - Suficiente 3 - Bo 4 - Excelente 
Actividades propostas polos departamentos     
Profesorado participante nas actividades     
Alumnado participante nas actividades     
Uso do taboleiro de coeducación     

Visibilización das mulleres 

Instrumento 1 - Insuficiente 2 - Suficiente 3 - Bo 4 - Excelente 
Observación da linguaxe     
Actividades recoñecemento da contribución das 
mulleres na historia, a ciencia, a política, a 
cultura e o desenvolvemento da sociedade 

    

Contidos do taboleiro de coeducación     

Ruptura cos estereotipos de xénero 

Instrumento 1 - Insuficiente 2 - Suficiente 3 - Bo 4 - Excelente 
Actividades relativas aos estereotipos de xénero     
Charla sobre educación afectiva e sexual en 
igualdade 

    

Charla sobre saídas profesionais     
Actividade celebración 8 de marzo     

Ruptura coa violencia de xénero 

Instrumento 1 - Insuficiente 2 - Suficiente 3 - Bo 4 - Excelente 
Actividade celebración 25 de novembro     
Actividade celebración 30 de xaneiro     
Actividade celebración 2 de maio     

